
«ՈՌՈԳՄԱՆ ՆՊԱՏԱԿՈՎ 2026 ԹՎԱԿԱՆԻՆ ՍԵՎԱՆԱ ԼՃԻՑ ՋՐԱՌԻ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն
	14.05.2026թ.

	
	N /27.3.3/25057-2026

	Նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	2.ՀՀ ֆինանսների նախարարություն
	14.05.2026թ.

	
	N 01/9-1/12726-2026

	Նախագծով առաջարկվում է ոռոգման նպատակով Սևանա լճից 2026 թվականի ոռոգման շրջանում ջրառի չափաքանակը սահմանել մինչև 143.6 մլն մ3, ներառյալ ջրօգտագործման թույլտվությամբ սահմանված «Գեղարքունիք» ՋՕԸ-ի 3.6 մլն մ3 ծավալով ջրառը:
Առաջարկվում է նաև Հրազդան գետի հունի լվացման նպատակով Աղբյուրակի ջրամբարից մինչև Երևանյան լիճը, գետի հունով, յուրաքանչյուր ամսվա 15-ին և 30-ին բաց թողնել մեկ ժամով նախազգուշական ելք` 2.0 մ3/վրկ և երկու ժամով հիմնական ելք` 5.0 մ3/վրկ, ընդամենը տարեկան` 0.65 մլն մ3:
Առարկություններ չունենալով Նախագծի բովանդակության վերաբերյալ՝ միաժամանակ առաջարկում ենք ճշգրտել ընդամենը տարեկան ցուցանիշը՝ հիմք ընդունելով վերը նշված ջրի նախազգուշական և հիմնական ելքերի ցուցանիշները:
	Ընդունվել է։ 
Խմբագրվել է։

	3. ՀՀ էկոնոմիկայի նախարարություն
	12.05.2026թ.

	
	N 01/11974-2026

	Առարկություններ և առաջարկություններ չկա:
	Ընդունվել է ի գիտություն։

	4. ՀՀ շրջակա միջավայրի նախարարություն
	15.05.2026թ.

	
	N 1/14.2/4217-2026

	      Առաջարկում եմ «Ոռոգման նպատակով 2026 թվականին Սևանա լճից ջրառի մասին» Կառավարության որոշման նախագծի 4-րդ կետով սահմանված՝ Հրազդան գետի հունի լվացման նպատակով բացթողնվող 0.65 մլն մ3 ջրածավալը համապատասխանեցնել տարածքային կառավարման և ենթակառուցվածքների նախարարության 2026 թվականի մայիսի 12-ի N ԴԽ//17983 գրությամբ տրամադրված 2026 թվականի Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի լրամշակված պլան-ժամանակացույցով ներկայացված ջրածավալին:
	Ընդունվել է։ 
Խմբագրվել է։

	5. ՀՀ գիտությունների ազգային ակադեմիա Սևանա լճի պահպանության փորձագիտական հանձնաժողով
	15.05.2026թ.

	
	N Ե/66-26

	[image: ]Նախագծի համաձայն, Սևան-Հրազդան դերիվացիոն համակարգից սնվող ոռոգման ջրանցների իշխման տակ գտնվող և ՋՕԸ-երի հետ պայմանագրային հիմունքներով սպասարկվող ոռոգվելիք հողատարածությունների մակերեսը կազմում է 30.13 հազ հա, իսկ ոռոգման ընդհանուր ջրապահանջը՝ 487.7 մլն. խոր (16.18 հազ խոր.մ/հա), այդ թվում Սևանա լճից 140 մլն խորմ (առանց «Գեղարքունիք» ՋՕԸ-ի 3.6 մլն մ3 ծավալով ջրառի):
Անցած տարի հանձնաժողով ներկայացված համաբովանդակ նյութերում բերված հաշվարկների համաձայն՝ 2025 թվականին 1հա-ի փաստացի ջրապահանջը  համակարգի գլխամասում կազմել է 15.71 հազ.խոր.մ (469.8 մլն. խոր.մ: 29.9):
    Որոշման նախագծում նշված ցուցանիշը, առանց համապատասխան հիմնավորումների, նախորդ տարվա նկատմամբ աճել է 0.47 հազ.խոր.մ-ով (16.18-15.71), որն էլ ենթադրում է 2026 թվականին Սևանա լճից ոռոգման նպատակով լրացուցիչ 14.2 մլն խոր.մ (30.13X0.47) չհիմնավորված ջրառի: 
    Միևնույն ժամանակ որոշման նախագծի տեղեկանք հիմնավորման համաձայն՝ ոռոգման համակարգի ջրապահանջի ապահովման նպատակով Ապարանի ջրամբարից նախատեսվում իրականացնել ջրառ՝ 40.1 մլն մ3: Այս առումով անհրաժեշտ է հաշվի առնել 2026 թվականին ստեղծված բարենպաստ բնակլիմայական պայմանները (Ապարանի ջրամբարի փաստացի լցվածությունը ս/թ մայիսի 14-ի դրությամբ կազմել է 69.9 մլն խոր.մ.) և այդ մասով «Հիդրոօդերեւութաբանության և մոնիթորինգի կենտրոն» ՊՈԱԿ-ի կանխատեսումները, իրատեսական է ջրամբարի ջրատվության ծավալը ընդունել 55-60 մլն խոր.մ նախագծի մեջ ընդունված 40.1 մլն խորմ փոխարեն:
Ելնելով վերոգրյալից՝ հանձնաժողովը առաջարկում է լճից 2026թ. ոոռգման նպատակով ջրառի չափաքանակ սահմանել մինչև 115 մլն.խոր.մ ներառյալ ջրօգտագործման թույլտվությամբ սահմանված «Գեղարքունիք» ՋՕԸ-ի 3.6 մլն մ3 ծավալով ջրառը լճից: 
    Տեղին է նշել, որ հարցի կարևորությունը հաշվի առնելով, հանձնաժողովը 2025 թվականին առաջարկել է՝ նման կանխատեսումների համար առաջնորդվել հստակ, գիտականորեն հիմնավորված մեթոդիկայով: Այն պետք է հիմնված լինի Սևան Հրազդանի ամբողջական համակարգի համար (ներառյալ Քասախ, Սևջուր, Ազատ և Վեդի գետավազանները) մշակված մաթեմատիկական մոդելի վրա, որով հնարավոր կլինի կատարել բազմատարբերակային հաշվարկներ՝ հնարավոր ռիսկերի գնահատման նպատակով:
Հանձնաժողովը կարևորում է նաև, հաշվի առնելով արտասահմանյան մի շարք երկրների փորձը, մշակել ու իրականացնել՝ տեխնիկատնտեսական հիմնավորված ծրագիր Սևան-Հրազդան համակարգում ոռոգման ջրապահանջը մինչև 5,000-7,000 խոր մ/հա նվազեցնելու վերաբերյալ:
    Միաժամանակ հանձնաժողովը իր պատրաստակամությունն է հայտնում մասնակցություն ունենալ՝ խնդրո առարկայի շուրջ քննարկումներին և իր իրավասության շրջանակներում՝ այդ առնչությամբ նախատեսվող միջոցառումներին:
	      Ներկայացվում է  մեկնաբանություն:
2026 թվականի ջրապահանջի պլան ժամանակացույցի համաձայն` 
     ոռոգելի հողատարածքները 30128 հա է, ընդամենը հոսքը կազմել է 463.85 մլն մ3, դերիվացիայում կորուստները կազմում են 23.87 մլն մ3, պահանջարկը համակարգում կկազմի 487.72  մլն մ3, որը կապահովվի հետևյալ կերպ՝
Հրազդան գետ + Մարմարիկի ջրամբար 201.0 մլն մ3 ջրառ,
Դոտացիա Ազատի ջրամբարից Արտաշատի ջրանցքին 60.1 մլն մ3 ջրառ,
Դոտացիա Մխչյանի ջրհան կայանից Արտաշատի ջրանցքին և Դոտացիա Ռանչպար պ/կ-ից Ստորին Հրազդան ջրանցքին 46.4 մլն մ3 ջրառ,
Դոտացիա Ապարանի ջրամբարից Արզնի-Շամիրամ ջրանցքին 40.2 մլն մ3 ջրառ,
Սևանա լճից բացթողման ավարտ կսահմանվի 2026 թվականի սեպտեմբերի 3-րդ տասնօրյակը:
Ընդամենը Սևանա լճից ջրառը կկազմի 143.6 մլն մ3,ներառյալ «Գեղարքունիք» ՋՕԸ՝ 3.6 մլն մ3 ջրառը:
Ապարանի ջրամբարից ոռոգում է իրականացվում՝  Քասախի ոռոգման համակարգին և Երնջատափ-Հարթավան պոմպակայանին, ինչպես նաև ջրալրում է իրականացվում Արզնի-Շամիրամ ջրանցքին, որոնց հաշվարկված ջրապահանջները ևս նվազեցվում են ջրամբարի կանխատեսված ընդհանուր ջրառաջարկից:





Ընդունվել է ի գիտություն:

